
NLCA  The Nunavut Land Claims Agreement1

Gold, Active (22)

Mine, Active (1)

Base Metals, Inactive (2)

Diamonds, Inactive (3)

Gold, Inactive (5)

Uranium, Inactive (1)

Mine, Inactive (2)

Geological Mapping Programs
Canada-Nunavut Geoscience Office

ᕿᑎᕐᒥᐅᑦ ᐅᔭᖅᑲᓂᑦ ᖃᐅᔨᓴᕐᓂᖅ

ᕿᑎᕐᒥᐅᑦ ᐃᓚᖏᓐᓂᑦ ᐅᔭᖅᑲᖃᖅᑐᖅ ᐱᑐᖃᐅᓛᖑᔪᓂᑦ ᑲᓇᑕᒥ, 
ᐃᓚᒋᔭᖓ ᐅᐊᓐᓇᖓᓄ ᐅᑭᐅᑕᖅᑐᒥ ᑲᓇᑕᒥ ᑭᓪᓕᖓᓂ. ᑖᒃᑯᐊ 
ᐅᔭᖅᑲᕈᖅᓯᒪᔪᑦ, ᑎᓯᔫᑎᑦ, ᐊᒻᒪ ᓄᓇᐅᑉ ᐃᑭᖓᓂ ᐊᐅᒪᖓᓂ 
ᐅᔭᖅᑲᐃᑦ ᐅᔭᖅᑲᕈᓚᐅᖅᑐᑦ ᐅᐊᑦᑎᐊᕈᕐᔪᐊᒻᒪᕆᐊᓗᒃ; ᓯᓚᕐᔪᐊᖅ 
ᓄᓇᕐᔪᐊᕈᖅᑎᓪᓗᒍ (ᖃᓂᒋᔭᐸᓗᐊᓂ 4.5 ᐱᓕᐊᓐ ᐊᕐᕌᒍᐃᑦ) 
ᑎᑭᓐᓇᓱᐊᕐᓂᖓᓄᑦ ᑳᒻᐱᐊᒻ ᐊᑯᓂᐅᓂᖓ (540 ᒥᓕᐊᓐ 
ᐊᕐᕌᒍᐃᑦ). ᑖᒃᑯᐊ ᐅᔭᖅᑲᐃᑦ ᖃᓄᐃᓕᖓᓂᖏᑦ ᐊᓯᔾᔨᖃᑦᑕᖅᓯᒪᔪᑦ 
ᐅᐊᑦᑎᐊᕈ ᖃᖅᑲᓕᐅᕐᓂᖃᖅᑎᓪᓗᒋᑦ ᐊᒻᒪ, ᓇᒦᓐᓂᖏᓐᓂᑦ, 
ᓴᕕᕋᔭᔅᓴᖃᐅᒻᒪᕆᓕᖅᑐᓂ ᓲᕐᓗ ᒎᓗ, ᓯᐅᕗ, ᑳᐳ, ᔨᓪᒃ. ᐅᕝᕙᓘᓐᓃᑦᒃ 
ᐸᓛᑎᓇᒻ. ᑖᒃᑯᐊ ᐱᕆᓯᒪᔪᑦ ᐊᒻᒪ ᖁᐱᓯᒪᔪᖅ ᐅᔭᖅᑲᐃᑦ 
ᓄᖑᑎᖅᓯᒪᒻᒪᕆᑦᑐᑦ ᐊᒻᒪ ᑕᑯᔅᓴᐅᓪᓗᑎ ᕿᑎᕐᒥᐅᑦ ᓄᓇᖓᓂ. 
ᖃᐅᔨᔾᔪᑎᔅᓴᐅᔪᑦ ᓇᒥ ᓴᕕᕋᔭᔅᓴᐃᑦ ᓇᓂᔭᔅᓴᐅᓂᖏᓐᓄᑦ ᓄᓇᖓ 
ᕿᓂᖅᑕᐅᓪᓗᓂ ᐊᒻᒪ ᖃᖓᑕᓲᒃᑯᑦ ᓄᓇᖓᓂ ᖃᐅᔨᓴᓂᕐᒧᑦ, 
ᐅᕝᕙᓘᓐᓃᑦ ᖃᐅᔨᔭᐅᔪᑦ ᐃᓚᖃᕐᓂᖏᓐᓄᑦ ᑯᐊᑦᔅ ᐅᕝᕙᓘᓐᓃᑦ 
ᒪᕐᖏᑐᕐᓂᖃᐅᖅᑐᑦ ᐅᔭᖅᑲᐃᑦ.

ᐅᐊᓐᓇᖓᓄ, ᑭᖓᐃᓚᖅ ᐊᒻᒪ ᑭᓪᓕᓂᖅ, ᐱᑐᖃᐅᖏᓂᖅᓴᐃᑦ 
ᓯᕕᖓᔮᖅᑐᑦ ᐅᔭᖅᑲᐃᑦ ᐅᐊᑦᑎᐊᕈᐊᓗᒃ ᐅᑭᐅᑕᖅᑐᒥ 
ᓄᓇᖓ ᑲᓇᑕᐅᑉ ᑭᓪᓕᖓᓅᖅᑕᐅᓚᐅᖅᑐᑦ ᐅᔭᖅᑲᐃᑦ 
ᐃᒪᕐᒥ ᐃᖅᑲᖓᓃᑦᑎᓪᓗᒋᑦ. ᑖᒃᑯᐊ ᒪᓂᕋᖅᑦᑐᑦ ᐅᕝᕙᓘᓐᓃᑦ 
ᓯᕕᖓᔮᖅᑐᑦ ᐅᔭᖅᑲᐃᑦ ᖁᓕᕇᑦ ᐱᐅᖅᓱᐊᑎᑦᑎᔪᑦ ᐊᒥᓱᒐᓚᓐᓂᑦ 
ᐆᒪᔪᑐᖃᒥᓯᓂᕐᓂᑦ ᐃᒪᕐᒥ, ᐱᖃᓯᐅᑎᓪᓗᑎ ᐊᒻᒨᒪᔪᐃᑦ ᐊᒻᒪ 
ᐆᒪᔪᖃᕐᕖᑦ. ᖁᐊᖑᐃᓐᓇᖅᑐᖅ ᐊᕕᑦᑐᖅᓯᒪᔪᒧᑦ ᑕᑯᔅᓴᐅᒐᔪᖏᑦᑐᑦ 
ᐊᑖᓃᑦᑐᑎᑦ ᓄᓇᐅᑉ ᖄᖓᑕ, ᓯᐅᕋᕐᒥ, ᐊᒻᒪ ᐅᔭᕋᓛᓂᑦ ᐃᓕᔭᐅᓯᒪᔪᑦ 
ᐊᐅᔪᐃᑦᑐᓄᑦ. ᑖᓐᓇ ᓄᓇᐅᔮᖅᑐᖅ, ᑕᐃᔭᐅᔪᖅ ᐊᐅᔪᑦᑐᒧᑦ ᐃᓂᖏᑦ, 
ᐊᐅᔪᐃᑦᑐᖅ ᖁᐊᖑᐃᓐᓇᑐᒃᑰᑎᓪᓗᒍ ᐃᖏᕋᓂᖓᓄᑦ ᐊᒻᒪ 
ᕿᒪᐃᓪᓗᑎ ᐃᖏᕋᕕᒥᓂᖏᓐᓂᑦ ᐊᐃᔪᐃᑦᑐᑦ ᐊᐅᓕᖅᑎᓪᓗᒋᑦ. 
ᑎᓯᓂᖅᓴᒦᓐᖔᖅᓯᒪᔪᑦ ᐅᔭᕋᓐᓂᐊᕋᔅᓴᐅᔪᓐᓇᖅᑐᓂᑦ, ᐱᖃᓯᐅᑎᓪᓗᑎ 
ᑕᐃᒪᓐ, ᐱᑕᖃᕈᓐᓇᖅᑐᑦ ᑕᐃᒪᐃᑦᑐᓂᑦ ᐃᓂᖏᓐᓂᑦ ᐅᔭᖅᑲᓂᑦ ᐊᒻᒪ 
ᖃᐅᔨᔭᔅᓴᐅᒐᔪᓲᑦ ᓇᑭᓐᖔᖅᕕᒋᓯᒪᔭᖏᓐᓂ.

ᓂᕈᐊᖅᑕᐅᓯᒪᔪᑦ ᐅᔭᕋᓐᓂᐊᓂᕐᒧᑦ ᐊᒻᒪ ᐅᔭᖅᑲᓂᕐᑦ 
ᕿᓂᓂᕐᒧᑦ ᑕᑯᔅᓴᐅᓂᖏᑦ

ᓴᐲᓇ ᒎᓗ ᐊᒻᒪ ᓯᐅᕗ ᑯᐊᐳᕇᓴᓐ (Sabina Gold & Silver Corp.) 
ᑲᔪᓯᑎᑦᑎᓚᐅᖅᑐᑦ ᐅᔭᖅᑲᓂᑦ ᕿᓂᓂᕐᒧᑦ ᐊᒻᒪ ᐱᕙᓪᓕᐊᑎᑦᑎᓂᕐᒥᑦ 
ᓴᓐᓂᖓᔪᕐᒥ ᐱᓕᕆᐊᖓᓂ. ᐱᓕᕆᕕᐅᔪᖅ – ᖃᓂᒋᔭᐸᓗᐊᓃᑦᑐᖅ 
75 ᑭᓚᒦᑕᓂᑦ ᓂᒋᖓᑕ ᐱᖓᓐᓇᖓᓂ ᕿᖓᐅᑦ ᐊᒻᒪ 
ᐊᖏᓂᖃᐸᓗᑦᑐᖅ 50,000 ᕼᐃᐊᕐᑎᐅᔅ ᑕᑭᓂᖃᖅᑐᓂ  
80 ᑭᓚᒦᑕᐃᑦ − ᑎᓴᒪᐅᔪᓐᖏᒑᖅᑐᑦ ᐱᖁᑎᐅᓪᓗᑎ. 2018−
ᓕᒫᒥᑦ ᕿᓂᕐᓂᐅᔪᑦ ᐱᔾᔪᑎᖃᓗᐊᓚᐅᖅᑐᑦ ᒎᔅ (Goose) ᐊᒻᒪ 
ᐴᕐᑐ (Boulder) ᐱᖁᑎᖏᓐᓂᑦ ᐊᒻᒪ ᓄᑖᒥ ᓴᓇᔭᐅᕋᑖᖅᑐᒥᐃᒪᖓᓄ 
ᐃᓂᒋᓂᐊᖅᑕᖓᓄ, ᐱᔭᕇᕐᕕᔅᓴᖓᓂ ᐱᔭᕇᓚᐅᖅᑐᖅ ᒪᕐᕈᐊᑎᕐᓗᓂ 
ᐅᒥᐊᕐᔪᐊᖅᑕᐅᓗᓂ ᐅᒥᐊᕐᔪᐊᖃᕐᓇᖅ ᓄᖅᑲᓚᐅᖅᑎᓐᓇᒍ. 

ᒫᓐᓇᐅᔪᒥᑦ ᑭᓱᖃᕐᕕᐅᔪᖅ ᒥᔅᓴᐅᓴᑦᑕᐅᓯᒪᔪᖅ ᒎᔅ (Goose) 
ᐱᖁᑎᖓ ᑲᑎᑦᑐᒋᑦ 7.18 ᒥᓕᐊᓐ ᐊᐅᓐᓴᔅ ᒎᓗᓂᑦ ᐆᑦᑐᖅᑕᐅᓯᒪᔪᑦ, 
ᓇᓗᓇᐃᖅᑕᐅᓯᒪᔪᑦ ᐊᒻᒪ ᖃᓄᐃᓐᓂᖃᖅᑐᓂ ᑭᓱᖃᕐᕕᐅᓪᓗᓂ 
ᐋᖅᑭᔅᓯᒪᔪᓂᑦ. ᖁᓛᓂ ᒥᔅᓴᐅᓴᑦᑕᐅᔪᑦ ᐱᖃᓯᐅᔾᔨᔪᐊᑦ ᐊᒻᕕᐅᑦ 
(Umwelt), ᓛᒪ (Llama), ᐊᒻᒪ ᒎᔅ ᒪᐃᓐ (Goose Main) ᐅᔭᖅᑲᓂᑦ. 
ᔨᐊᔾ (George) ᐱᖁᑎᖓ ᐃᓗᓕᖃᖅᑐᖅ ᓇᓗᓇᐃᖅᓯᒪᔪᒥᑦ 
ᑭᓱᖃᕐᕕᐅᔪᒥᑦ 1.1 ᒥᓕᐊᓐ ᐊᐅᓐᓴᔅ ᒎᓗᓂ ᐊᒻᒪ ᖃᓄᐃᓐᓂᖃᖅᑐᓂ 
ᑭᓱᖃᕐᕕᐅᓪᓗᓂ 980,000 ᐊᐅᓐᓴᔅ ᒎᓗᓂᑦ.

ᔮᓐᓄᐊᕆᒥ 2018, ᑎᒥᐅᔪᖅ ᑭᖑᓪᓕᖅᐹᒥ ᐋᖅᑭᔅᓯᓚᐅᖅᑐᖅ 
$66 ᒥᓕᐊᓂ ᐱᓕᕆᑎᑦᑎᓪᓗᓂ ᔭᐅᔨᖕ ᐅᔭᕋᓐᓂᐊᓂᕐᒧᑦ 
ᑎᒥᖓᑦ (Zhaojin Mining Industry Co Ltd), ᐊᒻᒪ ᐱᓪᓗᑎ 
ᖃᓄᐃᑦᑑᓂᖓ B ᐃᒥᕐᒧᑦ ᓚᐃᓴᓐᓯᒥᑦ ᐱᑕᖃᕆᐊᖃᖅᑐᖅ 

ᕿᑎᕐᒥᐅᑦ ᓄᓇᖓᑦ

ᐱᔭᕇᖅᑕᐅᓂᖓᓄᑦ ᓴᓇᔭᐅᒋᐊᓐᖓᖅᓯᒪᔪᑦ ᐱᖁᑎᕐᔪᐊᖅ 
ᐃᖅᑲᓇᐃᔮᖑᓂᖓ. ᑮᓇᐅᔭᖃᖅᑎᑕᐅᒃᑲᓂᕐᓂᐅᔪᖅ $22 ᒥᓕᐊᓂ 
ᓇᓗᓇᐃᖅᑕᐅᓚᐅᖅᑐᖅ ᑎᒥᐅᔪᒧᑦ ᑎᓯᐱᕆᒥ. ᐃᐳᕈᒥ 2018, 
ᓴᐲᓇ ᑭᖑᓪᓕᖅᐹᒥ ᐋᖅᑭᔅᓯᓚᐅᖅᑐᑦ ᐃᓄᐃᑦ ᐊᑐᖅᑕᐅᓂᖏᓐᓄᑦ 
ᐃᑲᔫᑎᓄᑦ ᐊᖏᕈᑦ ᐊᒻᒪ ᐊᑯᓂᐅᔪᒧᑦ ᓇᔪᖅᓯᓂᕐᒧᑦ ᐊᖏᕈᑦ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. ᑖᒃᑯᐊ ᐊᖏᕈᑏᑦ, 
ᐃᓚᒋᓪᓗᓂᒋᑦ ᓇᓗᓇᐃᔭᖅᑕᐅᓂᖏᑦ ᐃᑲᔫᑏᑦ ᐃᓄᓐᓄᑦ, 
ᐱᖃᓯᐅᑎᓯᒪᔪᑦ ᓇᒻᒥᓂᖃᖃᑕᐅᓂᕐᒧᑦ ᓴᐲᓇ ᐊᒻᒪ ᐊᑕᓯᕐᒥ ᐳᓴᓐᑎᒥ 
ᑲᑎᑦᑐᒋᑦ ᐊᐅᑦᑎᑕᐅᑎᓪᓗᒋᑦ ᐅᑎᖅᑐᑦ. 

ᓴᓇᔭᐅᓂᖓ ᐃᒪᖓᓄ ᐃᓂᒋᓂᐊᖅᑕᖓ (MLA) ᐊᒻᒪ 
ᑐᓚᕝᕕᖓ ᕿᖓᐅᒻᒥᑦ ᐱᔭᕇᖅᑕᐅᓚᐅᖅᑐᖅ 45−ᓄᑦ 
ᐃᓄᓐᓄᑦ ᓇᔪᖅᑕᐅᖏᓐᓇᖅᑐᓂ, ᑲᓕᓐᓄᑦ ᑐᓚᕝᕕᖏᑦ, 
ᐃᓂᒋᓂᐊᖅᑕᖓ, 3,000 ᐃᒋᒐᕐᓂ ᑕᑭᓂᓕᒃ ᓯᐅᕋᖅ ᒥᕝᕕᒃ, ᐊᒻᒪ 
ᐅᖅᓱᐊᓗᖃᕐᕕᐅᖏᓐᓇᓂᐊᖅᑐᑦ ᓴᓇᔭᐅᓪᓗᑎ. ᓅᕖᐱᕆᒥ, ᑎᒥᐅᔪᖅ 
ᓇᓗᓇᐃᖅᓯᓚᐅᖅᑐᖅ ᐱᓂᕋᖅᑐᑎᑦ ᐱᖁᔪᒥᑦ ᐊᑐᓕᖁᔭᐅᔪᒥᑦ 
ᒥᓂᔅᑕᒧᑦ ᖃᓄᐃᑦᑑᓂᖓᓄᑦ A ᐃᒥᕐᒧᑦ ᓚᐃᓴᓐᓯ, ᓴᐲᓇᑯᓐᓂᑦ 
ᐱᒋᐊᕈᓐᓇᑎᑦᑎᓪᓗᓂ ᐱᓕᕆᐊᖏᓐᓂᑦ, ᐱᖃᓯᐅᑎᓪᓗᓂ 
ᐅᔭᕋᓐᓂᐊᕐᕕᒃ ᓴᓇᔭᐅᓂᖓ, ᓇᔪᖅᑕᐅᔪᒥᑦ. ᓚᐃᓴᓐᓯᐅᔪᖅ 
ᐱᕙᓪᓕᐊᑎᑦᑎᒍᓐᓇᓂᐊᖅᑐᖅ ᐊᒻᕕᐅᑦ, ᓛᒪ, ᐊᒻᒪ ᒎᔅ ᒪᐃᓐ ᓄᓇᐅᑉ 
ᖄᖓᓂ ᐊᒻᒪᓗᑦᑕᐅᖅ ᓄᓇᐅᑉ ᐃᑭᖓᓂ ᐃᖅᑲᓇᐃᔮᖑᔪᑦ ᐊᒻᕕᐅᑦ.

ᓴᐲᓇ ᐸᕐᓇᓚᐅᖅᑐᑦ ᐱᓇᓱᒻᒪᕆᑦᑐᓂᑦ, 25,000 ᒦᑕ ᑕᐃᒪᓐᒧ 
ᐳᑑᕆᓂᕐᒧᑦ ᐱᓕᕆᐊᖅ 2018−ᒥᑦ ᓴᓇᓯᒪᓂᖃᖅᑐᖅ ᐃᓚᒋᓪᓗᓂᐅᒃ 
2017−ᒥ ᐳᑑᕆᓂᕐᒥᑦ ᐱᓕᕆᐊᒥᑦ ᐊᒻᒪ ᖃᐅᔨᓴᖅᑐᑎᑦ ᐊᓯᖏᓐᓂᑦ 
ᐱᑕᖃᕈᒥᓇᖅᑐᓂᑦ. ᐃᓚᒋᐊᕐᓗᒍ ᐳᑑᕆᓂᕐᒧᑦ, ᓄᓇᖓᓂ 
ᓄᓇᖑᐊᓕᐅᕐᓂᖅ, ᖃᓗᕋᓂᕐᒧᑦ ᖃᐅᔨᓴᕐᓂᖅ, ᐊᒻᒪ ᐅᔭᑦᑲᓂ 
ᐱᑐᖃᐅᓂᖏᓐᓄᑦ ᖃᐅᔨᓴᕐᓂᖃᓚᐅᖅᑐᑦ ᓇᓗᓇᐃᖅᑕᐅᓯᒪᔪᓂᑦ 
ᐱᖁᑎᒋᔭᐅᔪᒥᑦ. ᓯᕗᓪᓕᖅᐹᖓ ᐊᑐᖅᑕᐅᓂᐊᖅᑐᖅ ᐳᑑᕆᓂᕐᒧᑦ 
ᐱᓕᕆᐊᒥᑦ ᐅᑯᐊᖑᔪᑦ 6,000 ᒦᑕᐃᑦ ᖁᓕᓂᑦ ᐳᑑᖅᑕᐅᓯᒪᔪᓂᑦ 
ᑐᕌᕐᓂᖃᖅᑐᑦ ᖃᓂᒋᖓᓃᑦᑐᓂ ᒫᓐᓇᐅᔪᒥᑦ ᐅᔭᕋᓐᓂᐊᖅᑕᐅᔪᓂᑦ 
ᐊᒻᒪ ᐃᒻᒥᑰᖅᑐᑦ ᑐᕌᖅᑕᐅᔪᑦ ᓯᓚᑖᓃᑦᑐᑦ ᐅᔭᕋᓐᓂᐊᕋᔅᓴᖃᕕᐅᔪᒥᑦ. 
ᐃᓚᒋᔭᖏᑦ ᑕᑯᔅᓴᐅᓂᖏᑦ ᐅᐱᕐᖔᒃᑯᑦ ᐳᑑᕆᓂᕐᒥᑦ ᐱᖃᓯᐅᔾᔨᔪ 
ᐊᖏᓪᓕᒋᐊᖅᑕᐅᑲᓐᓂᕐᓗᓂ ᓛᒪ ᐊᖏᓪᓕᒋᐊᖅᑕᐅᓂᖓ, 
ᐊᒻᒪᓗᑦᑕᐅᖅ ᓄᑖᑦ ᓇᓂᔭᐅᔪᑦ ᐅᔭᕋᓐᓇᕋᓴᐅᔪᓐᓇᖅᑐᓂ 
ᑭᓪᓕᖓᓂ, ᓄᕗᔭᒃ ᑖᒐᑦ (Nuvuyak Target), ᑭᒡᒐᖅᑐᐃᒐᔭᖅᑐᖅ 
ᐊᖏᓪᓕᒋᐊᖅᑕᐅᓂᖏᑦ ᒎᔅ ᒪᐃᓐ ᐅᔭᖅᑲᐃᑦ. ᓇᓂᔭᐅᕋᑖᖅᓯᒪᔪᑦ 
ᑐᕌᖅᑕᖅ ᖃᓂᒋᔭᐸᓗᐊᓃᑦᑐᖅ 850 ᒦᑕᓂ ᐱᖓᓐᓇᖓᒍᑦ 
ᐊᒻᒪ 1,000 ᒦᑕᐃᑦ ᐊᒻᒧᑦ ᒎᔅ ᒪᐃᓐ ᐅᔭᖅᑲᖏᓐᓄ. ᓴᐲᓇ 
ᐱᔭᕇᖅᓯᓚᐅᕐᒥᔪᑦ ᕿᓚᒥᐅᔪᒥ ᕿᓂᓂᕐᒥᑦ ᐱᓕᕆᐊᒥᑦ ᐴᕐᑐ 
(Boulder) ᐱᖁᑎᖓᓂ 15 ᑭᓚᒦᑕᖓᓂ ᐅᐊᓐᓇᖓᑕ ᐱᖓᓐᓇᖓᓂ 
ᒎᔅ (Goose) ᐱᖁᑎᖓᓂ. ᖃᓄᐃᓐᓂᖏᑦ ᖃᓗᕋᓂᕐᒧᑦ 
ᖃᐅᔨᓴᕐᓂᐅᔪᑦ, ᐃᓚᖃᖅᑐᓂ ᓄᓇᖓᓂ ᖃᓄᐃᓕᖓᓄᑦ 
ᖃᐅᔨᓴᕐᓂᐅᕋᑖᓚᐅᖅᑐᓂᑦ, ᓇᓗᓇᐃᖅᑕᐅᓯᒪᔪᑦ ᑐᕌᖅᑕᐅᔪᑦ 
ᑎᓴᒪᓂ ᐳᑎᓕᓐᓂᑦ ᕿᓂᓂᕐᒧᑦ ᐳᑑᕆᓂᕐᒧᑦ ᐱᓕᕆᐊᒥᑦ. 
ᐃᓚᒋᔭᖓ ᑖᒃᑯᓇᓂ ᐳᑑᖅᑕᐅᔪᓂᑦ ᑎᑭᑎᓚᐅᖅᑐᑦ ᒎᓗᓂ 
ᐅᔭᕋᓐᓂᐊᕋᔅᓴᖃᕐᓂᖓ ᓴᕕᕋᔭᔅᓴᓂᑦ ᓴᓇᓯᒪᓂᖏᓐᓄᑦ. 

ᐊᐅᕆᓐ ᓄᓇᒦᖔᖅᑐᓂ ᑎᒥᖓ (Auryn Resources Inc.) 
ᐃᖅᑲᓇᐃᔭᐃᓐᓇᓚᐅᖅᑐᑦ 100 ᐳᓴᓐᑎᒥᑦ ᓇᒻᒥᓂᕆᔭᐅᔪᖅ ᑲᒥᑎ 
ᐊᑯᓕᒃ (Committee Bay) ᒎᓗᓄᑦ ᐱᓕᕆᐊᖅ ᑲᓇᓐᓇᖓᓃᑦᑐᖅ 
ᕿᑎᕐᒥᐅᑦ, ᖃᓂᒋᔭᐸᓗᖓᓂ 180 ᑭᓚᒦᑕᐃᑦ ᐅᐊᓐᓇᖓ 
ᑲᓇᓐᓇᖓᓂ ᐊᒡᓃᑯ ᐄᒍ ᐅᔭᕋᓐᓂᐊᕐᕖᑦ ᑎᒥᖓᑦ (Agnico Eagle 
Mines Limited) ᐊᐳᖅᑎᓐᓈᒥ ᒎᓗᓂᑦ ᐅᔭᕋᓐᓂᐊᕐᕕᒃ. ᑲᒥᑎ 
ᐊᑯᓕᒃ ᕿᓂᖅᑕᐅᓯᒪᔪᖅ ᓴᕕᕋᔭᓐᓂᑦ, ᓄᖑᔪᐃᑦᑐᓂ, ᐊᒻᒪ ᒎᓗᓂᑦ. 
ᐱᖓᓱᑦ ᐱᓪᓚᕆᐅᔮᖅᑐᑦ ᐅᔭᖅᑲᐃᑦ (Three Bluffs) ᓇᓂᔭᐅᔪᑦ 
2003−ᒥ ᐊᒻᒪ ᕿᑎᖅᐸᓯᐊᓃᑦᑐᓂ ᐱᖁᑎᒋᔭᐅᔪᒥᑦ, ᐃᓗᓕᖃᖅᑐᖅ 
ᓇᓗᓇᐃᖅᑕᐅᓯᒪᔪᓂᑦ ᐅᔭᕋᓐᓂᐊᕋᔅᓴᐅᔪᓐᓇᖅᑐᓂᑦ  
524,000 ᐊᐅᓐᓴᔅ ᒎᓗᓂ ᐊᒻᒪ ᖃᓄᐃᓐᓂᖃᖅᑐᑦ ᑭᓱᖃᕐᕕᐅᔪᖅ 
720,000 ᐊᐅᓐᓴᔅ ᒎᓗᓂᑦ.



ᕿᑎᕐᒥᐅᑦ ᓄᓇᖓᑦ

2018−ᒥ ᐳᑑᕆᓂᕐᒧᑦ ᐱᓕᕆᐊᖅ ᐸᕐᓇᑕᐅᓚᐅᖅᑐᖅ ᐊᕐᕕᓂᓕᓐᓄᑦ 
ᐱᑕᖃᕈᓐᓇᖅᑐᓂᑦ. ᑖᒃᑯᓇᓂ, ᐱᖓᓱᐃᓐᓇᐃᑦ – ᐊᐃᕕᖅ, ᑲᓗᓕᒃ, 
ᐊᒻᒪ ᐋᕐᓗᒃ − ᐳᑑᖅᑕᐅᓚᐅᖅᑐᑦ, 5,000 ᒦᑕᐸᓗᓐᓂᑦ ᑕᐃᒪᓐᒧᑦ 
ᐱᑑᕆᓚᐅᖅᑐᑦ ᐊᐃᕕᖅ ᑐᕌᖅᑕᐅᔪᒧᑦ ᐊᒻᒪ 22 ᑲᐃᕙᑦᑐᑦ 
ᐳᓪᓚᒨᖅᑐᑦ (RAB) ᐳᑑᖅᑕᐅᓯᒪᔪᑦ ᑲᑎᓂᖃᖅᑐᑎᑦ  
4,135 ᒦᑕᐃᑦ ᐳᑑᖅᑕᐅᔪᑦ ᑲᓪᓗᓕᒃᒥ ᐊᒻᒪ ᐋᕐᓗᒃ ᐱᑕᖃᕈᓇᖅᑐᓂᑦ. 
ᐳᑑᖅᑕᓕᒫᖑᔪᑦ ᐱᔭᕇᖅᑕᐅᔪᑦ ᐊᐃᕕᖅ ᐱᑕᖃᕈᓇᖅᑐᒥ 
ᑕᒪᑐᒪᓂ ᐊᕐᕌᒍᒥ ᒎᓗᓯᐊᓚᐅᖅᑐᑦ ᐅᔭᕋᓐᓂᐊᕋᔅᓴᐅᔪᓐᓇᖅᑐᓂᑦ 
ᐊᑦᑐᐊᓂᓕᓐᓄᑦ 20 ᑎᑭᑦᑐᒍ 40 ᒦᑕᐃᑦ ᓯᕕᑐᓂᖓ ᑭᓪᓕᖓᓄ. 
ᑲᐃᕙᑦᑐᑦ ᐳᓪᓚᒨᖅᑐᑦ ᐳᑑᕆᓂᕐᒧᑦ ᑲᓗᓕᒃᒥ ᐊᒻᒪ ᐋᕐᓗᒃ 
ᐱᑕᖃᕈᓇᖅᑐᒥ ᒎᓗᓯᐊᓚᐅᖅᑐᑦ ᐊᒻᒪᓗᑦᑕᐅᖅ ᐅᔭᖅᑲᓂᑦ ᐊᖏᔪᓂᑦ 
ᖃᐅᔨᓴᖅᑎᓪᓗᒋᑦ ᐊᑖᓂ ᐱᑕᖃᕈᓇᖅᑐᓂᑦ.

TMAC ᓄᓇᒦᖔᖅᑐᑦ ᑎᒥᖓᑦ (TMAC Resources Inc.) 
ᑲᔪᓯᑎᑦᑎᓚᐅᖅᑐᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ ᕿᓂᓂᕐᒧᑦ 
ᐊᑕᖏᖅᑐᒍ ᓇᒻᒥᓂᕆᔭᖓᓂ ᐊᕐᕚᖅᑑᖅ (Hope Bay) ᐱᓕᕆᐊᖅ, 
ᐱᖃᓯᐅᔾᔨᔪᖅ ᐊᑕᐅᓯᕐᒥ ᐊᐅᓚᓂᖃᖅᑐᒥ ᐅᔭᕋᓐᓂᐊᕕᒻᒥ ᑐᐊᕆᔅ−ᒥ 
(Doris) ᐊᒻᒪ ᐅᔭᖅᑲᐃᑦ ᒪᑐᕆᑦᒥ ᐊᒻᒪ ᐹᔅᓯᑕᓐᓂ, ᐃᓗᓕᖃᖅᑐᑦ 
ᑲᑎᑦᑐᒋᑦ 6.59 ᒥᓕᐊᓐ ᐊᐅᓐᓴᔅ ᒎᓗᓂᑦ. 

ᐋᖅᑎᑕᐅᔪᒻᒪᑎᓂᑦ ᓯᕗᓪᓕᖅᐹᒃ ᒪᕐᕉᒃ ᐱᑕᖃᖅᑎᑦᑎᐅᔪᓄᑦ 
ᑭᓪᓕᖏᑦ ᐅᔭᕋᓐᓂᐊᕕᒻᒥ 2017-ᒥᑦ, TMAC ᐊᔅᓱᕈᖃᑦᑕᖅᓯᒪᔪᑦ 
ᑎᑭᑦᑎᓇᓱᐊᖅᑐᑎᑦ ᒎᓗᓂ ᑐᕌᖅᑕᖏᓐᓂᑦ. ᒎᓗᓂᑦ ᐅᑎᕐᕕᐅᓂᖅ 
ᐱᐅᓯᒋᐊᓚᐅᖅᑐᖅ 71 ᐳᓴᓐᑎᒥᑦ ᓯᕗᓪᓕᖅᐹᖏᓐᓂᑦ 
ᐱᖓᓱᓂᑦ ᑕᖅᑭᓂᑦ 2018 ᑎᑭᑦᑐᒍ 82 ᐳᓴᓐᑎᒧᑦ ᐅᑦᑑᐱᕆᒥ. 
ᐊᐃᐸᖓ ᐱᑕᖃᖅᑎᑦᑎᒍᑎᐅᔪᖅ ᑭᓪᓕᖓ ᐋᖅᑭᑦᑕᐅᓚᐅᖅᑐᖅ 
ᐊᒻᒪ ᐊᐅᓚᓂᖃᓕᖅᑐᓂ ᔫᓂ, 2018. ᐅᔭᕋᓐᓂᐊᕐᕕᒃ 
ᐅᔭᕋᓐᓂᐊᕐᓂᖃᓚᐅᖅᑐᖅ 33,100 ᐊᐅᓐᓴᔅ ᒎᓗᓂ ᐱᖓᔪᖓᓐᓂ 
ᐱᖓᓱᓂᑦ ᑕᖅᑭᓂᑦ, 2018 − ᐊᖏᓛᖑᔪᖅ ᐅᔭᕋᓐᓂᐊᕐᕕᒃ 
ᐱᒋᐊᖅᑎᑕᐅᔪᒻᒪᓂᑦ ᐅᔭᕋᓐᓂᐊᓂᕐᒧᑦ.

2018−ᒥᑦ, ᖃᓂᒋᔭᐸᓗᐊᓂ 28,500-ᒦᑕᐃᑦ ᕿᓂᓂᕐᒧᑦ ᐳᑑᕆᓂᕐᒧᑦ 
ᐱᓕᕆᐊᖅ ᐱᓕᕆᓂᖃᓗᐊᖅᑐᖅ ᑐᐊᕆᔅ (Doris) ᐅᔭᖅᑲᓂᑦ ᐊᒻᒪ 
ᒪᑐᕆᑦ ᐅᐊᓐᓇᖓᓂᓃᑦᑐᑦ. ᐅᖓᑖᓂ 19,000 ᒦᑕᐃᑦ ᐳᑑᕆᓂᕐᒧᑦ 
ᐱᔭᕇᖅᑕᐅᓚᐅᖅᑐᑦ ᑐᐊᕆᔅᒥᑦ ᓯᕗᓪᓕᖅᐹᖏᓐᓂ ᐱᖓᔪᖓᓐᓂ 
ᐱᖓᓱᓂᑦ ᑕᖅᑭᓂᑦ 2018. ᒪᑐᕆᑦᒥ, TMAC ᐳᑑᕆᓚᐅᖅᑐᑦ 75 
ᐳᑑᖅᑕᐅᔪᑦ ᑲᑎᑦᑐᒋᑦ 9,452 ᒦᑕᐃᑦ. ᑖᒃᑯᓇᓂᓕᒫᖅ ᐳᑑᖅᑕᐅᔪᓂᑦ 
ᖄᖓᓃᐸᓗᓚᐅᖅᑐᑦ ᐅᔭᕋᓐᓂᐊᕋᔅᓴᐅᔪᓐᓇᖅᑐᑦ ᓈᕐᑐᖅ 
ᑲᓇᓐᓇᖓᓂ ᐊᒻᒪ ᐱᖓᓐᓇᓂ ᐅᔭᖅᑲᐃᑦ. TMAC ᐱᔭᕇᖅᓯᓚᐅᕐᒥᔪᑦ 
ᑭᓪᓕᖃᖅᑎᑕᐅᔪᓂᑦ ᐊᕕᑦᑐᖅᓯᒪᔪᒧᑦ ᕿᓂᓂᕐᒥᑦ ᐱᓕᕆᐊᒥᑦ 
ᐅᑯᐊᖑᓪᓗᑎ ᒪᕐᕉᒃ ᐊᕕᑦᑐᖅᓯᒪᔪᒧᑦ ᕿᓂᓂᕐᒧᑦ ᐳᑑᕆᓂᖅ 
ᐊᒻᒪ 790 ᖃᓗᕋᖅᑕᐅᔪᑦ ᖃᐅᔨᓴᕋᔅᓴᐃᑦ. ᒪᕐᕉᒃ ᐊᕕᑦᑐᖅᓯᒪᔪᒧᑦ 
ᕿᓂᓂᕐᒧᑦ ᐳᑑᕆᓂᖅ ᑲᑎᓐᓂᖃᖅᑐᑎᑦ 758 ᒦᑕᐃᑦ ᓴᓇᓯᒪᓚᐅᖅᑐᑦ 
ᓄᓇᖓᓄᑦ ᐊᑯᓂᐅᓂᖓᓄᑦ ᑐᑭᓯᒋᐊᕈᑏᑦ, ᓯᐅᕋᕐᓄᑦ−ᑕᕐᕆᓯᒪᔪᑦ 
ᐊᑯᓐᓂᖏᓐᓂ ᒪᑐᕆᑦ ᐊᒻᒪ ᑐᐊᕆᔅ ᐅᔭᖅᑲᓂᑦ. 

ᓯᑎᐱᕆ, TMAC ᓇᓗᓇᐃᖅᓯᓚᐅᖅᑐᑦ ᑭᒃᑯᑐᐃᓐᓇᕐᓅᖓᓪᓗᑎ 
$90 ᒥᓕᐊᓐ, ᑖᒃᑯᓇᓂ $20 ᒥᓕᐊᓐ ᐊᑐᖅᑐᔅᓴᐅᔪᑦ ᕿᓂᓂᕐᒧᑦ 
2019-ᒥᑦ. ᓅᕕᐱᕆ 11, 2018, TMAC ᐱᓚᐅᖅᑕᖓ ᐱᓕᕆᐊᒧᑦ 
ᓇᓗᓇᐃᒃᑯᑕᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᒪᑐᕆᑦ 
ᐊᒻᒪ ᐹᔅᑕᓐ ᐱᓕᕆᐊᓄᑦ, ᐊᒻᒪ ᖃᓄᐃᑦᑑᓂᖓ A ᐃᒥᕐᒧᑦ ᓚᐃᓴᓐᓯ 
ᐊᑐᓂ ᐱᓕᕆᐊᓐᓄᒃ ᐊᖏᖅᑕᐅᓚᐅᖅᑐᑦ ᔮᓐᓄᐊᕆ 14, 2019. 

ᓯᐅᕗ ᕋᐃᔅ ᑎᒥᖓᑦ (Silver Range Resources Ltd.)−ᑯᑦ 
ᓂᒋᐊᓂ ᕿᑎᕐᒥᐅᑦ ᒎᓗᓄᑦ (South Kitikmeot Gold) ᐱᓕᕆᐊᖅ 
ᑎᓴᒪᐅᔪᓐᖏᒑᖅᑐᑦ ᐱᖁᑎᒋᔭᐅᔪᑦ: ᐅᐃᔅᑦ, ᒎᑦᐸᒡᔅ, ᐃᐊᔅᑯ ᑕᓯᖅ, 
ᕼᐃᕿᓂᖅ, ᐅᔭᕋᖅ, ᖃᓐᓂᖅᑐᖅ, ᐊᒻᒪ ᐱᓕᖕ. ᕕᔾᓄᐊᕆᒥ 2018, 
ᓯᐅᕗ ᕋᐃᔅ ᑐᓂᓯᔭᐅᓚᐅᖅᑐᑦ 47,000 ᕼᐃᐊᒃᑎᐅᔅᓂ ᕿᓂᓂᕐᒧᑦ 
ᐱᔪᓐᓇᐅᑎᓂᑦ ᖃᓂᒋᔭᖏᓐᓃᑦᑐᓄᑦ ᒎᑦᐸᒡᔅ, ᐃᐊᔅᑯ, ᐊᒻᒪ ᐱᓕᖕ 
ᐱᖁᑎᖏᓐᓂ, ᐊᖏᓂᖃᐸᓗᓕᖅᑐᓂ ᐱᓕᕆᐊᖅ ᖃᓂᒋᔭᖓᓂ 
73,000 ᕼᐃᐊᕐᑎᐅᔅ ᐅᔭᕋᓐᓂᐊᕋᒡᓴᐅᔪᓐᓇᖅᑐᓂ ᐱᔭᐅᔪᑦ ᐊᒻᒪ 
ᕿᓂᓂᕐᒧᑦ ᐱᔪᓐᓇᐅᑏᑦ.

ᒎᓗᓂ ᐅᔭᕋᓐᓂᐊᕋᔅᓴᖃᕐᓂᖓ ᐱᓕᕆᕕᐅᔪᒥᑦ ᐅᔭᖅᑲᓃᒻᒥᔪᑦ 
ᐊᔾᔨᐸᓗᖏᓐᓂ ᒎᓗᖃᖅᑐᓂᑦ ᓴᐲᓇ ᒎᔅ ᐊᒻᒪ ᔪᐊᔾ ᐱᖁᑎᖏᓐᓂ 
ᐊᒻᒪ ᐅᖓᑖᓂ ᐅᔭᕋᓐᓂᐊᖅᑐᓂ ᓘᐱᓐ, ᒎᓗᓂᑦ ᐅᔭᕋᓐᓂᐊᕐᕕᒃ. 
ᒫᑦᓯᒥ 2018, ᓯᐅᕗ ᕋᐃᓐᔅ ᐊᑎᓕᐅᓚᐅᖅᑐᑦ ᑎᑎᖅᑲᒥᑦ 
ᐱᔪᓐᓇᑎᑦᑎᓗᑎ ᐊᒪᕈᖅ ᒎᓗ ᑯᐊᐳᕇᓴᒃᑯᑦ ᓂᐅᕕᕐᓗᑎ 
100 ᐳᓴᓐᑎᖓᓂ ᐱᓕᕆᐊᒥᑦ, ᑐᓂᓯᖔᕐᓗᑎ $1,725,000 
ᓇᒻᒥᓂᖃᖃᑕᐅᓂᕐᒧᑦ ᐊᒪᕈᖅ ᑐᓂᔭᐅᔪᑦ ᓯᐅᕗ ᕋᐃᓐᔅ ᐊᕐᕌᒍᓄᑦ 
ᑕᓪᓕᒪᓄᑦ ᐊᑯᓂᐅᓂᖓ. ᓯᐅᕗ ᕋᐃᓐᔅ ᐱᓯᒪᑦᑏᓇᖅᑐᑦ 3 
ᐳᓴᓐᑎᒥᑦ ᑲᑎᑦᑐᒋᑦ ᐊᐅᑦᑎᑕᐅᔪᑦ ᐅᑎᖅᑐᓄᑦ ᐱᓕᕆᐊᒥᑦ, ᐊᒻᒪ 
ᐊᐅᓚᑦᑎᔨᐅᖏᓐᓇᖅᑐᓂ 2018 ᕿᓂᕐᓂᐅᑎᓪᓗᒍ ᐊᕐᕌᒍ ᐃᓗᐊᓂ. 
ᓴᖅᑭᑎᑦᑎᔪᖃᓚᐅᖏᑦᑐᖅ ᕿᓂᕐᓂᐅᔪᓂᑦ ᓂᒋᖓᓂ ᕿᑎᕐᒥᐅᑦ 
ᒎᓗᓂᑦ ᐱᓕᕆᐊᒥᑦ ᓇᓪᓕᐊᑐᐃᓐᓇᕐᒧᑦ ᑎᐅᔫᓐᓄᒃ. 

ᓯᐅᕗ ᕋᐃᓐᔅ ᐱᒪᐅᕐᒥᔪᑦ ᐱᖓᓱᓂᑦ ᕿᓂᓂᕐᒧᑦ ᐱᔪᓐᓇᐅᑎᓂᑦ 
ᑲᑎᓐᓂᖃᖅᑐᑦ 39,250 ᕼᐃᐊᕐᑎᐅᔅ ᐅᕙᓃᑦᑐᓂ 155 ᑭᓚᒦᑕᐃᑦ 
ᓂᒋᖓᑕ ᑲᓇᓐᓇᖓᓂ ᖁᓪᓗᖅᑑᖅ. ᑐᕇ ᑰᖓᓂ (Tree River) 
ᐱᓕᕆᐊᖅ ᒎᓗᖃᓚᐅᖅᑐᖅ ᐅᔭᕋᓐᓂᐊᕋᔅᓴᐅᔪᓐᓇᖅᑐᓂ ᑯᐊᑦᔅ 
ᐅᔭᖅᑲᓃᑦᑐᑦ ᐅᔭᕋᓛᓂᑦ, ᐊᔾᔨᐸᓗᖏᓐᓂ ᒎᓗᖃᑦᑎᐊᖅᑐᓂᑦ 
ᐅᔭᖃᖅᓂᑦ ᓇᓂᔭᐅᔪᓂᑦ ᕗᐃᑦᕗᐊᑐᔅᕌᓐᑦ (ᓂᒋᖓᓂ ᐊᐳᕇᑲ) ᐊᒻᒪ 
ᐱᐅᐹᕋ (ᐋᔅᑐᕋᐃᓕᐊ). 

ᐋᒡᒌᓯᒥᑦ, ᓯᐅᕗ ᕋᐃᓐᔅ ᓇᓗᓇᐃᖅᓯᓚᐅᖅᑐᖅ ᐊᐅᔭᒃᑯᑦ ᕿᓂᓂᕐᒥᑦ 
ᐱᓕᕆᐊᒥᑦ ᒪᕐᕉᓪᓗᑎ ᐃᓅᒃ ᐃᖅᑲᓇᐃᔭᖅᑐᑦ ᓄᓇᖑᐊᓕᐅᖅᑐᑎ, 
ᐅᔭᖅᑲᓂᑦ ᕿᓂᖅᑐᑎᑦ, ᐊᒻᒪ ᓄᐊᑦᑎᓪᓗᑎ ᑲᑎᑦᑐᒋᑦ 88 ᐅᔭᖅᑲᓂᑦ 
ᖃᐅᔨᓴᕋᔅᓴᓂᑦ. ᒪᕐᕉᒃ ᐅᔭᕋᓐᓂᐊᕋᔅᓴᖅᑕᖃᕈᓐᓇᖅᑐᑦ ᑭᓪᓕᖏᑦ 
(ᒪᐃᓐ ᐊᒻᒪ ᐱᖓᓐᓇᖓᓂ ᑭᓪᓕᖏᑦ), ᐅᖓᓯᒌᓐᓂᖃᐸᓗᑦᑐᑦ 
4 ᑭᓚᒦᑕᓂᑦ, ᖃᐅᔨᓴᖅᑕᐅᓚᐅᖅᑐᑦ ᐊᒻᒪ ᕿᓂᕐᓂᖃᖅᑐᑎᑦ. 
ᑭᓪᓕᓪᓗᐊᑕᖓ 650 ᒦᑕᒥ ᑕᑭᓂᓕᒃ, ᐊᒻᒪ ᐱᖓᓐᓇᖓᓂ ᑭᓪᓕᖓ 
300 ᒦᑕᓂ ᑕᑭᓂᓕᒃ. ᓯᐅᕗ ᕋᐃᓐᔅ ᓴᖅᑭᑎᑦᑎᓚᐅᖏᑦᑐᑦ ᓯᔪᓂᔅᓴᒥ 
ᕿᓂᓂᕐᒧᑦ ᐸᕐᓇᐅᑎᓂᑦ ᐱᖁᑎᐅᔪᒧᑦ.

ᐊᓯᖏᑦ ᐅᔭᖅᑲᓂᑦ ᖃᐅᔨᓴᓂᕐᒧᑦ ᐱᓕᕆᐊᑦ ᐊᒻᒪ 
ᖃᐅᔨᓴᕐᓂᐅᔪᑦ

ᓄᓇᕗᒻᒥ ᐅᔭᖅᑲᓂ ᕿᓂᖅᑎᓄᑦ ᐱᓕᕆᐊᖅ (NPP) ᐊᒻᒪ 
ᐱᒋᐊᖅᑎᑕᐅᓂᖓ ᐅᔭᖅᑲᓂ ᕿᓂᓂᕐᒧᑦ ᐃᓕᓐᓂᐊᕋᔅᓴᖅ 
(IPC)
2001−ᒥᓂᑦ, ᐱᕙᓪᓕᐊᔪᓕᕆᔨᒃᑯᑦ ᐃᖏᕋᔪᓕᕆᔨᒃᑯᓪᓗ 
ᐱᓕᕆᕕᖓᑦ (EDT) ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᑎᑦᑎᒍᒪᔪᑦ 
ᐱᓇᓱᐊᕈᓯᓕᒫᒥᑦ ᐱᒋᐊᖅᑎᑕᐅᓂᖓ ᐅᔭᖅᑲᓂ ᕿᓂᓂᕐᒧᑦ 
ᐃᓕᓐᓂᐊᕋᔅᓴᖅ ᓄᓇᓕᒻᒥᐅᑕᓄᑦ ᓄᓇᕗᒻᒥ 25−ᓄᑦ 
ᓄᓇᓕᖏᓐᓄᑦ. 1,200−ᖑᓗᐊᖅᑐᑦ ᓄᓇᕗᒻᒥᐅᑦ ᐱᔭᕇᖅᓯᓯᒪᔪᑦ 
114−ᓂ ᐃᓕᓐᓂᐊᕋᔅᓴᐅᑎᑕᐅᓯᒪᔪᓂᑦ. ᑖᓐᓇ ᐊᑯᓂᐅᔪᒥᑦ 
ᐊᐅᓚᓂᖃᓕᖅᑐᖅ ᐃᓕᓐᓂᐊᕋᔅᓴᖅᓇᓗᓇᐃᖅᓯᔪᖅ ᐃᓚᐅᖃᑕᐅᔪᓂᑦ 
ᐅᔭᖅᑲᓂ ᕿᓂᕈᓐᓇᓂᕐᒧᑦ ᐊᔪᖏᓐᓂᖃᓂᕐᒥᑦ, ᐅᔭᖅᑲᓂᑦ, 
ᐅᔭᕋᓐᓂᐊᕋᔅᓴᐅᔪᓐᓇᖅᑐᓂᑦ, ᐊᒻᒪ ᐅᔭᕋᓐᓂᐊᓂᕐᒧᑦ ᐱᓕᕆᔪᓂᑦ. 
ᐃᓕᓐᓂᐊᖅᑕᒥᑦ ᐱᔭᕇᖅᓯᔪᑦ ᐱᓇᓱᐊᕈᓐᓇᖅᑎᑕᐅᔪᓐᓇᖅᑐᑦ 
ᐃᑲᔪᖅᑕᐅᓗᑎ ᑮᓇᐅᔭᑎᒍᑦ ᐊᒻᒪ ᐊᑐᖅᑕᐅᒋᐊᓕᓐᓄᑦ ᐅᑯᑎᒎᓇ 
ᓄᓇᕗᒻᒥ ᐅᔭᖅᑲᓂ ᕿᓂᖅᑎᓄᑦ ᐱᓕᕆᐊᖅ. ᑖᓐᓇ ᐱᓕᕆᐊᖅ 
ᐱᑕᖃᖅᑎᑦᑎᓯᒪᔪᖅ ᑐᓂᔭᐅᑐᐃᓐᓇᖅᑐᓂᑦ−ᑐᓂᔭᐅᔪᓂᑦ ᐃᑲᔫᑎᓂᑦ 
174 ᓄᓇᓕᒻᑕᐅᓂ ᐅᔭᖅᑲᓂᑦ ᕿᓂᖅᑎᓂᑦ 24−ᓂᑦ ᓄᓇᓕᓐᓂᑦ 
ᐱᖓᓱᓕᒫᓂᑦ ᐊᕕᑦᑐᖅᓯᒪᔪᓂᑦ ᓴᖅᑭᕆᐊᓐᖓᖅᑎᑕᐅᔪᒪᓐᓂᑦ 2000.

2018−ᖑᑎᓪᓗᒍ, ᐱᒋᐊᖅᑎᑕᐅᓂᖓ ᐅᔭᖅᑲᓂ ᕿᓂᓂᕐᒧᑦ 
ᐃᓕᓐᓂᐊᕋᔅᓴᖅ (IPC) ᐃᓕᓐᓂᐊᕋᔅᓴᐅᑎᑕᐅᓚᐅᖅᑐᖅ 
ᑎᓴᒪᐅᔪᖏᒑᖅᑐᓄᑦ ᓄᓇᓕᓐᓄᖅ ᓄᓇᕗᒻᒥ, ᐱᖃᓯᐅᑎᓪᓗᓂ 
ᐅᖅᓱᖅᑑᖅ ᕿᑎᕐᒥᐅᓂᑦ, 43 ᐃᓄᐃᑦ ᓇᓗᓇᐃᒃᑯᑎᑖᖅᑐᑎᑦ. 
2018−ᒥᑦ ᓄᓇᕗᒻᒥ ᐅᔭᖅᑲᓂ ᕿᓂᖅᑎᓄᑦ ᐱᓕᕆᐊᖅ 
ᐃᑲᔪᓚᐅᖅᑐᖅ ᑎᓴᒪᓂᑦ ᐅᔭᖅᑲᓂᑦ ᕿᓂᖅᑎᓂᑦ ᕿᓂᕐᓂᖏᓐᓄᑦ 
ᐅᔭᕋᓐᓂᐊᕋᔅᓴᐅᔪᓐᓇᖅᑐᓂᑦ ᖃᓂᒋᔭᖏᓐᓂᑦ ᐱᖓᓱᓂᑦ ᓄᓇᓕᓐᓂᑦ. 



ᐃᓕᓐᓂᐊᕋᔅᓴᐅᑎᑕᐅᓂᖓ ᐅᔭᖅᑲᓂᑦ ᕿᓂᓂᕐᒧᑦ ᐃᓕᓐᓂᐊᕋᔅᓴᖅ 
ᐊᒻᒪ ᐃᑲᔪᖅᑕᐅᓂᕐᒧᑦ ᓄᓇᓕᒻᒥ ᐅᔭᖅᑲᓂᑦ ᕿᓂᖅᑎᓄᑦ 
ᑲᔪᓯᓂᐊᖅᑐᒋᔭᐅᔪᖅ 2019−ᒧᑦ.

ᑐᑭᖏᑦ ᐅᖃᐅᓰᑦ

ᐅᔭᖅᑲᐃᑦ – ᐃᒻᒥᓂᒃ ᓄᐊᑉᐸᓪᓕᐊᓯᒪᔪᑦ ᓴᕕᕋᔭᐃᑦ, ᐊᒥᐊᓖᑦ 
ᐅᔭᖅᑲᐃᑦ ᐅᕝᕙᓘᓐᓃᑦ ᐊᓯᖏᑦ ᐱᒻᒪᕆᐅᔪᑦ ᐅᔭᕋᓐᓂᐊᕋᔅᓴᐃᑦ, 
ᑮᓇᐅᔭᓕᐅᕋᓱᓐᓂᒃᑯᑦ ᓈᒻᒪᒃᑲᔭᖅᑐᑦ ᑭᓯᐊᓂ ᓇᓗᓇᐃᖅᓯᒪᓂᖏᑦ 
ᐱᑕᖃᕆᐊᖃᖅᑎᑦᑎᔪᑦ ᓇᓗᓇᐃᔭᖅᓯᒪᓂᖅᓴᓂᑦ ᖃᐅᔨᓴᕐᓗᓂ 
ᓇᓗᓇᐃᖅᑕᐅᓗᓂ ᑭᓱᖃᕐᕕᐅᓪᓗᓂ.

ᐳᑑᕆᓂᖅ – ᐲᔭᖅᑕᐅᔪᑦ ᐅᔭᖅᑲᐃᑦ ᐅᕝᕙᓘᓐᓃᑦ ᖄᖓᓃᑦᑐᓂᑦ 
ᐊᑐᖅᑐᑎ ᐳᑑᕆᔾᔪᑎᓯᑦ. ᐳᑑᕆᔾᔪᑏᑦ ᐲᖅᓯᔪᓐᓇᖅᑐᑦ 
ᐊᒻᒪᓗᑭᑕᐅᔨᖓᔪᓂᑦ ᐅᔭᖅᑲᒥᑦ ᐊᑐᖅᑐᑎ ᑕᐃᒪᓐᓕᒻᒥᑦ ᐳᑦᑐᑎᒥᑦ, 
ᐅᕝᕙᓘᓐᓃᑦ ᐅᔭᖅᑲᕋᓛᓂᑦ ᐊᑐᖅᑐᑎ ᑲᔾᔪᓲᒥᑦ ᐳᑦᑐᑎᒥᑦ. ᐅᔭᖅᑲᓂᑦ 
ᖃᐅᔨᓴᖅᑏᑦ ᖃᐅᔨᓴᖃᑦᑕᖅᑕᖏᑦ ᑖᒃᑯᐊ ᐲᖅᑕᐅᕙᑦᑐᑦ ᐊᒻᒪ 
ᓯᖁᓪᓗᖅᓯᒪᔪᑦ ᑐᑭᓯᑦᑎᐊᓂᖅᓴᕆᓂᐊᕐᓗᒋᑦ ᓄᓇᖓ ᐃᑭᖓᓃᑦᑐᑦ 
ᓄᓇᖓ ᓴᓇᓯᒪᓂᖓᓂ ᐊᒻᒪ ᓇᓗᓇᐃᕐᓗᒍ ᐱᑕᖃᕐᓂᖓᓄᑦ 
ᐅᕝᕙᓘᓐᓃᑦ ᐱᑕᖃᖏᓐᓂᖏᓐᓄᑦ ᐅᔭᕋᓐᓂᐊᕋᔅᓴᐅᔪᓐᓇᖅᑐᑦ.

ᕿᓂᕐᓂᖅ – ᕿᓂᕐᓂᐅᔪᖅ ᐅᔭᕋᓐᓂᐊᕋᔅᓴᐅᔪᓐᓇᖅᑐᓂᑦ ᐅᔭᖅᑲᓂᑦ.

ᓄᓇᐅᑉ ᖃᓄᐃᓘᕐᓂᖓᓄᑦ ᖃᐅᔨᓴᕐᓂᖅ – ᓄᐊᑕᐅᓂᖏᑦ 
ᑐᑭᓯᒋᐊᕈᑏᑦ ᐊᑦᑐᐊᓂᓖᑦ ᖁᐊᖑᐃᓐᓇᖅᑐᒧᑦ ᐊᑐᖅᑐᑎ 
ᖃᐅᔨᓴᐅᑎᓂᑦ ᖃᐅᔨᔪᓐᓇᖅᑐᑦ ᓱᑲᓐᓇᕐᓂᖓ, ᓂᐱᖅᑲᕐᓇᖃᕐᓂᖓ, 
ᐅᕝᕙᓘᓐᓃᑦ ᐊᓯᖏᓐᓂᑦ ᑐᑭᓯᒋᐊᕈᑎᓂᑦ. ᖃᐅᔨᓴᕐᓂᖃᕈᓐᓇᖅᑐᑦ 
ᖃᖓᑕᓲᒃᑯᑦ ᐅᕝᕙᓘᓐᓃᑦ ᓄᓇᒦᓪᓗᓂ ᐊᒻᒪ ᐊᑐᖅᑕᐅᕙᑦᑐᖅ 
ᐅᔭᕋᓐᓂᐊᕋᔅᓴᓂᑦ ᕿᓂᓂᕐᒧᑦ ᑎᒥᐅᔪᓄᑦ ᖃᐅᔨᒐᓱᐊᖅᑐᑎᑦ 
ᖃᓄᐃᓕᖓᓂᖏᓐᓄᑦ ᐃᓗᓕᖏᓐᓂᑦ ᐅᔭᖅᑲᐃᑦ ᓲᕐᓗᓂ 
ᓂᐱᖅᑲᕐᓇᓂᖃᕐᓂᖅ, ᓄᓱᓐᓂᖃᕐᓂᖓ ᐅᕝᕙᓘᓐᓃᑦ 
ᓱᑲᓐᓇᕐᓂᖃᕐᓂᖓ.

ᐅᔭᕋᓐᓂᐊᕋᔅᓴᓂᑦ ᕿᓂᕐᓂᖅ – ᕿᓂᕐᓂᐅᔪᖅ ᐅᔭᖅᑲᓂᑦ 
ᐅᕝᕙᓘᓐᓃᑦ ᖄᖓᓂ ᑕᑯᔅᓴᐅᔪᓂᑦ ᐅᔭᕋᓐᓂᐊᕋᔅᓴᐅᔪᓐᓇᖅᑐᑦ 
ᑮᓇᐅᔭᓕᐅᕐᓂᖃᕋᓱᐊᕐᓂᐅᔪᓐᓴᖅᑐᑦ.

ᑭᓱᖃᕐᕕᒃ – ᓴᖅᑭᖅᑎᑕᐅᓯᒪᔪᖅ ᒥᔅᓴᐅᓴᑦᑕᐅᔪᖅ ᐊᖏᓂᖓ ᓇᒻᒥᓂ 
ᓴᖅᑭᖃᑦᑕᖅᑐᑦ ᓴᕕᕋᔭᐃᑦ, ᐊᒥᐊᓖᑦ ᐅᔭᖅᑲᐃᑦ, ᐅᕝᕙᓘᓐᓃᑦ ᐊᓯᖏᑦ 
ᐅᔭᕋᓐᓂᐊᕋᔅᓴᐃᑦ ᑮᓇᐅᔭᓕᐅᕋᓱᐊᕐᓂᒃᑯᑦ ᐲᔭᖅᑕᐅᔪᓐᓇᕋᔭᖅᑐᑦ 
ᓯᕗᓂᔅᓴᒥ. ᓇᓗᓇᐃᖅᓯᓂᖅ ᑭᓱᖃᕐᕕᒻᒥᑦ ᐃᓗᐊᓂ ᐅᔭᖃᖅᑲᓂ 
ᓇᓗᓇᐃᖅᓯᔪᑦ ᐊᖏᔪᑲᓪᓚᐅᓪᓗᓂ ᖁᓚᖏᓂᕐᒧᑦ ᐊᖏᓂᖓᓂᑦ 
ᐊᒻᒪ ᐱᐅᓂᖓᓂ ᐅᔭᕋᓐᓂᐊᕋᔅᓴᐃᑦ ᐃᓕᓯᒪᔪᓂᑦ. ᓇᓗᓇᐃᖅᓯᒪᔪᒥᑦ 
ᒪᓕᒐᖅᑎᒍᑦ ᐋᖅᑭᔅᓯᒪᓂᖅᑕᖃᖅᑐᖅ ᓇᓗᓇᐃᓗᒍ ᐅᔭᖅᑲᑦ 
ᑭᓱᖃᕐᕕᐅᓗᓂ.

ᑲᓇᑕᐅᑉ-ᓄᓇᕘᓪᓗ

ᐅᔭᖅᑲᓂᒃ 
ᖃᐅᔨᓴᖅᑎᖏᑦ

x 867 975 4412
7 867 979 0708

v info@cngo.ca
www.cngo.ca

ᓄᓇᕗᑦ ᒐᕙᒪᒃᑯᖏᑦ

ᐃᖃᓇᐃᔭᕐᕕᖓᑦ ᐱᕙᓪᓕᐊᔪᓕᕆᔨᒃᑯᑦ 
ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 
ᐅᔭᕋᖕᓂᐊᒐᒃᓴᓕᕆᓂᕐᒧᑦ 
ᐅᖅᓱᐊᓗᓕᕆᓂᕐᒧᓪᓗ

ᐃᖃᓇᐃᔭᕐᕕᒃ

x 867 975 7800
7 867 975 7870

v minerals@gov.nu.ca
www.edt.gov.nu.ca

ᐃᓄᓕᕆᔨᑐᖃᒃᑯᑦ ᑲᓇᑕᒥ

ᐃᓄᓕᕆᔨᑐᖃᒃᑯᑦ

ᓄᓇᓕᕆᔩᑦ

x 867 975 4500
7 867 975 4276

v AANDC.MineralsNU-MinerauxNU.
AADNC@canada.ca

v AANDC.ArchivesNU.AADNC
@canada.ca
www.rcaanc-cirnac.gc.ca

ᓄᓇᕗᑦ ᑐᓐᖓᕕᒃᑯᑦ 
ᑎᒥᖁᑎᖓᑦ ᓄᓇᓕᕆᔩᑦ, 
ᐅᔭᕋᖕᓂᐊᒐᒃᓴᐃᑦ 
ᓄᓇᒦᑦᑐᑦ, ᐅᖅᓱᐊᓗᓕᕆᔩᑦ 
ᐊᒻᒪᓗ ᒐᓴᓖᓕᕆᔨᖏᑦ

x 867 983 5600
7 867 983 5624

v JAitaok@tunngavik.com
www.ntilands.tunngavik.com

www.NunavutGeoscience.ca
ᖃᐅᔨᒪᓂᖃᕐᓂᖅᐹᖑᔪᑦ ᓄᖃᖅᑕᕐᕕᒃ ᓄᓇᕗᒻᒥ ᓄᓇᐃᑦ ᖃᐅᔨᓴᖅᑕᐅᓯᒪᓂᖏᓐᓄᑦ ᖃᐅᔨᒪᓂᖃᕐᓂᕐᒧᑦ.

ᖃᐅᔨᒋᐊᕈᒃ ᓄᓇᕗᒻᒥ ᐅᔭᕋᖕᓂᐊᒐᒃᓴᖅᓯᐅᓂᕐᒧᑦ ᑕᒪᐃᓐᓂᒃ ᑕᑯᓂᐊᕐᕕᒃ ᐅᕙᓂ ᑕᑯᓂᐊᕐᕕᖕᒥ ᖃᕆᑕᐅᔭᒃᑯᑦ:

ᕿᑎᕐᒥᐅᑦ ᓄᓇᖓᑦ

https://cngo.ca/iu/
https://www.gov.nu.ca/iu/ᐱᕙᓪᓕᐊᔪᓕᕆᔨᒃᑯᑦ-ᐃᖏᕐᕋᔪᓕᕆᔨᒃᑯᓪᓗ
https://www.rcaanc-cirnac.gc.ca/eng/1100100036000/1547749889500



